
卷第十四
许仁则疗诸风方七首
许仁则疗诸风病方。此病多途。有失音不得语。精神如醉人。手足俱不得运用者。有能言精神俱不异平常。而发作有时。每发即狂言浪语。高声大叫。得定之后。都不自醒者；有诸事不异寻常。发作有时。每发即狂走叫唤者。有时每发即作牛羊禽兽声；醒后不自觉者。有诸事不异寻常。发作有时。发即头旋目眩。头痛眼花。心闷辄吐；经久方定者。有诸事不异平常。发作有时。每发即热。头痛流汗；不能自胜举者。此等诸风。形候虽别。寻其源也。俱失于养生。本气既羸。偏有所损。或以男女。或以饮食。或以思虑。或以劳役。既极于事。能无败乎。当量已所归而舍割之。静思息事。兼助以药物。亦有可复之理。风有因饮酒过节。不能言语。手足不随。精神昏恍。得病经一两日。宜合生葛根等三味汤服之方。

生葛根（一挺长一尺径三寸） 生姜（汁一合） 竹沥（二大升。如不可得宜用 竹根一大升切。以水一大斗如上法

上药先取生葛根净洗刷。使捣极碎且空。榨取汁令尽讫。又捣。即以竹沥泼洒极榨取汁。汁数。及食前食后。如觉腹内。转作声又似痛。即以食后温服之。如此经七日以后。服附子等十味汤。

卷第十五

头风及头痛方一十首
头风及头痛方一十首

《病源》：头面风者。是体虚阳经脉为风所乘也。诸阳经脉。上走于头面。运动劳役。阳气发泄。腠理开而受风。谓之首风。病状头面多汗恶风。病甚则头痛。又新沐中风。则为首风。又新沐未乾，不可以卧，使头重身热，反得风则烦闷。

诊其脉，寸口阴阳表里互相乘。如风在首久不差，则风入脑，则变为头眩。

《养生方》云∶饱食仰卧，久成气病头风。

又云∶饱食沐发作头风。

又云∶夏不用露面卧，露堕面上，令面皮厚，喜成癣。一云作面风。其汤熨石别有正方，补养宣导，今附於後。

《养生方导引法》云∶一手拓颐向上极势，一手向後长舒，急弩四方显手掌，一时俱极势四七。左右换手皆然。拓颐手两向，共头欹侧，转身二七。去臂膊头风眠睡。又云∶解发东向坐，握固不息一通，举手左右导引，手掩两耳治头风。令发不白。以手复捋五通脉也。

又云∶热食枕手卧，久成头风目涩。

又云∶端坐伸腰，左右倾头，闭目，以鼻内气，除头风，自极七息止。

又云∶头痛以鼻内徐吐出气三十过休。

又云∶欲治头痛，闭气，令鼻极，偃卧乃息，汗出乃止。

又云∶叉两手头後，极势振摇一七，手掌翻覆安之二七，头欲得向後仰之，一时一势，欲得欹斜四角急挽之三七。去头掖膊肘风。（出第二卷中。）

《千金》疗头风方。

附子（一枚中形者炮裂） 盐（附子大）

上二味作散。沐头毕。以方寸匕摩顶上。日三。忌猪肉冷水等。

又方：服荆沥。不限多少。取瘥。

又方：又捣蒴 根二升。酒二升。渍服汁。

又方：蔓荆子二升。酒一斗。绢袋盛浸七宿。温服三合。日三。

又方：腊月乌鸡屎一升。炒令黄末之。绢袋盛。酒三升浸。温服之。多少任性。常令醺酣。

又方：七月七日麻勃三升。麦子一硕末。相和蒸之。沸汤一硕五斗。三遍淋之煮。取一石。神曲二脏骨

又方：生油二升。盐一升末。油煎一宿。令消尽。涂头。石盐尤良。

又方：大豆三升。炒令无声。先以一斗二升瓶盛九升清酒。乘豆热。即倾着酒中。密泥头七日温服之。（并出第十三卷中）

《延年》疗风热头痛掣动方。

防风 黄芩 升麻 芍药（各二两） 龙骨石膏（碎各四两） 干葛（三两） 竹沥（二升）

上八味切。以水六升。和沥。煮取二升六合。去滓。分温三服。日晚再。忌蒜面猪肉油腻。

又疗风劳气。吐逆不能食。四肢骨节酸疼。头痛顶重方。

茯苓（三两） 枳实（炙） 橘皮 人参 芍药（各二两） 生姜（四两）

上六味切。以水五升。煮取三升。去滓。分温三服。日晚再。忌面蒜醋物。（并出第十卷中）

风头眩方九首

《病源》风头眩者，由血气虚风邪入於脑，而引目系故也。

    五藏六腑之精气，皆上注於目，血气与脉并上为系，上属於脑後，出於项中。逢身之虚，则为风邪所伤，入脑则脑转而目系急，目系急故成眩也。诊其脉，洪大而长者，风眩, 又得阳维浮者，暂起目眩也。风眩久不差，则变为癫。其汤熨石，别有正方，补养宣导，今附於後。
   《养生方导引法》云∶以两手拘右膝着膺，除风眩。又云∶凡人常觉脊背倔强，不问时节，缩咽 内，仰面努，并向上头，左右两向之，左右三七一住，待血行气动住，然始更用，初缓後急，不得先急後缓。若无病人，常欲得旦起午时日没三辰，别二七。徐寒热病，脊腰颈项痛，风痹，口内生疮，牙齿风颈头眩，众病尽除。

    又云∶大寒不觉暖热，久顽冷，患耳聋目眩病。久行即成法，法身五、六不能变也。

    又云∶低头不息六通。治耳聋，目癫眩，咽喉不利。

    又云∶大前侧牢，不息六通。愈耳聋目眩。随左右聋伏，并两膝耳着地，牢强意多，用力至大。极愈耳聋目眩病。久行不已，耳闻十方亦能，倒头则不眩也。（出第二卷中。）
   《千金》疗风头眩口喎目痛耳聋，大三五七散方。

    天雄、细辛各三两、山茱萸、乾姜各五两、薯蓣、防风各七两。

    上六味，捣筛为散，清酒服五分匕，日再，不知，稍稍加之。 忌猪肉、生菜。
    又疗头风目眩耳聋，小三五七散方。

    天雄三两（炮）、山茱萸五两、薯蓣七两。

    右三味，捣筛为散，以清酒服五分匕，日再，不知稍增，以知为度。 忌猪肉、冷水。（并出第十三卷中。）
   《崔氏：》疗忽头眩运，经久不差，四体渐羸，食无味，好食黄土方。

    白术三斤、曲三斤。

    右二味，捣筛酒和，并手捻丸如梧子，暴乾，饮服二十枚，日三。 忌桃李、雀肉等。
    又疗风眩，翻倒无定方。

    独活六两、枳实（炙）三两、石膏（碎，绵裹）、蒴藋各四两。

    右四味，切，清酒八升，煮取四升，顿服之，以药滓熨覆取汗，觉冷又内铛中温令热，热又熨之，即差。（文仲、《肘後》、《千金》同。）
    又疗头痛眼眩心闷，阴雨弭甚方。

    当归、山茱萸各一两、防风、柴胡、薯蓣各二两、鸡子二枚（熟去皮，打黄碎）。

    右六味，捣下筛，用前鸡黄和散，令调酒服方寸匕，日三。（并出第六卷中。）
   《延年》薯蓣酒，主头风眩不能食，补益气力方。

    薯蓣、白术、五味子（碎）、丹叁各八两、防风十两、山茱萸二升（碎）、人叁二两、生姜（屑）六两。

    右八味，切，以绢袋盛，酒二斗五升，浸五日，温服七合，日二，稍加。忌桃李、雀肉等。（出第十卷中。）
   《古今录验》九江太守独活散，疗风眩厥逆，身体疼痛，百节不随，目眩心乱反侧若癫，发作无常方。

    独活四分、白术十二分、防风八分、细辛、人叁、乾姜各四分、蜀天雄（炮）、桂心各一分、栝楼六分。

    右九味，捣合细筛，旦以清酒服半方寸匕，日再。忌桃李、雀肉、猪肉、冷水、生菜、生葱等物。
    又防风汤，疗风眩呕逆，水浆不下，食辄呕，起即眩倒，发作有时，手足厥方。

    防风、白术、防己、乾姜、甘草（炙）各一两、附子（炮）、桂心各半两、蜀椒一百枚（汗）。

    右八味，切，以水四升，煮取一升半，分为三服。忌猪肉、冷水、生葱、海藻、菘菜、桃李、雀肉等。（出第四卷中。）

  《近效》白术附子汤，疗风虚头重眩。苦极不知食味，暖肌补中益精气。又治风湿相搏，骨节疼痛，不得屈伸，近之则痛，剧汗出短气，小便不利，恶风不欲去衣，身体微肿者方。

   白术三两、附子二枚（炮）、甘草二两（炙）、桂心四两。

    右四味，切，以水六升，煮取三升，分为三服，日三。初服得微汗即解，能食复烦者，将服五合以上愈。 忌海藻、菘菜、猪肉、生葱、桃李、雀肉等。（此本仲景《伤寒论》方。）

头风旋方七首
《广济》：疗热风头旋。心闷冲风起即欲倒方。

麦门冬（去心） 山茱萸 茯神 苦参（各八分） 地骨皮 薯蓣 人参 蔓荆子 沙参 防风 芍药 枳实 大黄（各六分） 甘菊花 龙胆（各四分）

上十五味捣筛蜜丸。每食讫少时。以蜜水服如梧子大二十丸日二。渐加至三十丸。不利忌酢物热面炙肉蒜猪肉鱼粘食。

又疗头面热风，头旋眼涩，项筋急强，心闷腰脚疼痛，上热下冷，健忘方。

肉豆蔻（十颗去皮） 人参 犀角屑 枳实（炙各六分） 黄连 白术 大黄（各八分）甘草（炙） 苦参 旋复花（各四分） 槟榔仁（十颗）

上十一味捣筛。蜜和丸如梧子。以酒饮服二十丸。渐加至三十丸。日三服。无问食前后服之。不利。忌生菜热面荞麦酒蒜猪肉海藻菘菜桃李雀肉等。

又疗心虚感风。头旋心忪。痰饮筑心闷。 惚惚。不能言语。宜微吐痰。此候极重。

秦艽饮子吐方。

秦艽 常山 人参 羚羊角（屑各二两） 甘草（三两生用）

上五味切。以水六升。煮取二升。绞去滓。分温二服。日再。如人行四五里久。进一服取快吐。不利。忌生菜生葱热面荞麦猪肉鱼海藻菘菜。（并出第一卷中）

卷第三十三
妊娠随月数服药及将息法一十九首
又妊娠五月，毛发初生，有热苦头眩心乱呕吐，有寒苦腹满痛小便数，猝有恐怖四肢疼痛，寒热胎动无常处，腹痛闷，顿欲仆，猝有所下，阿胶汤方。（又方旋复花汤）

阿胶（四两炙） 人参（一两） 麦门冬（一升去心） 生姜（六两） 吴茱萸 旋复花 当归 芍药 甘草（炙） 黄芩（各一两）

上十味切，以清酒三升，以水九升，煮减半，纳清酒三升并胶微火煎，取三升半分四服，日三服夜一，先食，再服便愈，不瘥更服。忌海藻菘菜。

卷第三十九
胆人胆者肝之腑也两傍一百四穴

本神（在曲差傍一寸半发际，上目直耳上入发际四分，足少阳、阳维之会，灸五壮。主头目眩痛，颈项强急，胸胁相引，不得倾侧，癫疾，呕沫，小儿惊。）
目窗（一名至营，在临泣後一寸，足少阳、阳维之会，灸三壮。主头痛目瞑，远视圙圙，上齿龋肿。）

承灵（在正营後一寸半，足少阳、阳维之会，灸五壮。主脑风头痛，恶见风寒，鼽衄鼻窒，喘息不通。）
脑空（一名颞俻，在承灵後一寸半，侠玉枕骨下陷者中，足少阳、阳维之会，灸五壮。主头痛身热，引两颔急，脑风目瞑，头痛，风眩目痛。鼻管疽，发为厉鼻，癫疾，大瘦。）

风池（在颞俻後发际陷者中，足少阳、阳维之会，灸三壮。主寒热，癫疾僵仆，温热病汗不出，头眩痛，疟，颈项痛不得顾，目泣出多气多，鼻鼽衄，目内眦赤痛，气发，耳寒目不明，喉痹伛偻引项，筋挛不收。）
颔厌（在曲角颞俻上廉，足少阳、阳明之会，灸三壮。主善嚏，头痛身热，目眩无所见，偏头痛，引目外眦而急，耳鸣。）

蟀谷（在耳上入发际一寸五分，嚼而取之，灸三壮。主醉酒风发，两角眩痛，一云两目眩。不能饮，烦满呕吐。）
心人心者藏也两傍一十六穴
通里（手少阴络，在腕後一寸，灸三壮。主热病先不乐，数日热，热则卒心中懊倄，数欠频伸，悲恐，头眩痛，面赤而热，无汗及癫，心下悸，臂肘痛，实则支满，虚则不能言，苦呕，喉痹，少气，遗溺。）

小肠人小肠者心之腑也两傍二十六穴
後溪（在手小指外侧，本节後陷者中，灸一壮。主振寒寒热，肩肘臂痛，头眩痛不可顾，烦满，身热恶寒，目赤痛烂眦，生翳，鼽衄，发聋，臂重肿，肘挛，痂疥，胸满引，泣出惊颈项强，身寒，耳鸣，疟，寒热颈颔肿，狂互引癫疾数发。）

阳谷（在手外侧腕中，兑骨之下陷者中，灸三壮。一云在腕上侧两筋间陷者中。主狂癫疾，热病汗不出，胁痛不得息，颈颔肿，寒热，耳聋鸣，牙上齿龋痛，肩痛不能自带衣，臂腕外侧痛不举，风眩惊，手腕痛，泄风汗出至腰，项急不可以左右顾及俯仰，肩弛肘废，目痛，痂疥，肱，头眩目痛，疟，胸满不得息。）

支正（手太阳络，在腕後五寸，别走少阴者，灸三壮。主惊恐，振寒寒热，颈项肿，实则肘挛，头眩痛，狂易，虚则生胧，小者痂疥，风疟。）

小海（在肘内大骨外，去肘端半寸陷者中，屈肘乃得之，灸三壮。甄权云∶屈手向头而取之，不宜灸。主寒热，齿龋痛，风眩头痛，狂易，痈肘，疟，背膂振寒，项痛引肘腋，腰痛引少腹中，四肢不举。）

睛明（一名泪孔，在目内眦，手足太阳、阳明之会、灸三壮。主目不明，恶风，目泪出，憎寒，头痛目眩瞢，内眦赤痛，目圙圙无所见，眦痛疼，白肤翳。甄权云∶不宜灸。甄权、《千金》、杨操同。）
膀胱人膀胱者肾之腑也两傍一百二十穴

通谷（在足小指外侧，本节前陷者中，灸三壮。主身疼痛喜惊互引，鼻鼽，癫疾，寒热，目圙圙，喜咳喘逆，狂疾，不呕沫，倅，善唏，头眩项痛，烦满，振寒疟。）
付阳（足阳之俕，在外踝上三寸，太阳前，少阳後，筋骨间，灸三壮。主痿厥，风头重眩，俢痛，枢股踹外廉骨痛，，痹不仁，振寒，时有热，四肢不举。）
飞扬（一名厥阳，在足外踝上七寸，足太阳络，灸三壮。主身懈，寒，少气，热甚恶人，心惕然，取飞扬及绝骨、跗上、临泣；淫泺胫酸，热病汗不出，皆主之；下部寒，体重逆气，头眩痛，倅反折，疟，实则腰背痛，虚则鼽衄不渴，间日作，狂，癫疾，体痛颈项痛，历节汗出而步失履，寒腹不仁，踹中痛，痔篡痛。）
攒竹（一名员柱，一名始光，一名夜光，一名明光，在眉头陷者中，足太阳脉气所发，灸三壮。主风头痛，鼻鼽衄，眉头痛，善嚏，目如欲脱，汗出恶寒，面赤，俢中，项椎不可左右顾，目系急，癫疾互引反折，戴眼及眩，狂不得卧，意中烦，目圙圙不明，恶风寒，发目上插，痔痛。）
玉枕（在络却後七分半，侠脑户傍一寸三分，起肉枕骨，入发际三寸，足太阳脉气所发，灸三壮。主头项痛，恶风汗不出，凄厥恶寒，呕吐，目内系急痛引，头重项痛，寒热骨痛，头眩目痛，头半寒，目痛不能视，项似拨，不可左右顾，癫疾不呕沫互引。）
天柱（在侠项後发际，大筋外廉陷者中，足太阳脉气所发，灸三壮。主寒热暴拘挛，眩，足不任，目圙圙赤痛，倅，厥头痛，项先痛，腰脊为应，眩头痛重，目如脱，项如拨，狂见，目上及，项直不可以顾，暴挛，足不仁，身痛欲折，咽肿难言，小儿惊。）
大杼（在项第一椎下两傍各一寸半陷者中，足太阳，手少阳之会，灸七壮。主癫疾不呕沫，疟，颈项痛不可以俯仰，头痛振寒，气实胁满，伤寒汗不出，腰背痛，倅，脊强喉痹，大气满喘，胸中郁郁，身热，眩，目圙圙，项强急，寒热僵仆，不能久立，烦满里急，身不安席。）
风门（一名热府，在第二椎下，两傍各一寸半，督脉足太阳之会，灸五壮。主风头眩痛，鼻鼽不利，时嚏，清涕自出。）
肝俞（在第九椎下，两傍各一寸半，灸三壮。主咳而胁满急，不得息，不可反侧，撅胁下与脐相引，筋急而痛，反折，目上视，眩，中循循然，眉头痛，惊狂，衄，少腹满，目圙圙，生白翳，咳引胸痛，筋寒热，唾血短气，鼻酸，倅，筋痛急互相引，肝胀，癫狂。）、
神庭（在入发际五分，直鼻，督脉、足太阳、阳明之会，灸三壮。主头脑中寒，鼻鼽，目泣出，癫疾呕沫，风眩善呕，烦，疟，寒热头痛，喘渴，目不能视。）
上星（在颅上，直鼻中央，入发际一寸陷容豆，督脉气所发，灸五壮。主风眩善呕烦满，颜青，疟，鼻鼽衄，热病汗不出，目睛痛，不能视，面腑肿，癫疾。凡云上星主之者，皆先取俫嘻，後取天牖、风池。甄权云∶不宜多灸。）
俿会（在上星後一寸陷中，督脉气所发，灸五壮。主倅，风眩、喜呕，烦满，头痛颜青，癫疾呕沫，暂起僵仆，恶见风寒，面赤肿。）
前顶（在俿会後一寸五分骨陷者中，督脉气所发，灸五壮。主风眩目瞑，恶风寒，面赤肿，小儿惊。）
骨上，督脉气所後顶（一名交冲，在百会後一寸五分，枕发，灸五壮。主风眩目眩，颅上痛，圙圙不明，恶风寒，眩，偏头痛，癫疾，狂走，项直颈痛。）
三焦人三焦者腑也两傍五十八穴
关冲（在手小指次指之端，去爪甲如韭叶，灸三壮。主喉痹舌卷，口乾烦心，臂表痛不可及头，在左取右，右取左；热病汗不出，肘痛不能自带衣，起头眩，颔痛面黑，肩头痛不可顾，霍乱，寒热，耳聋鸣。甄权云∶不宜灸。）

中渚（在手小指、次指本节後间陷者中，灸三壮。主热病汗不出，头痛，耳鸣，目痛，寒热，嗌外肿，肘臂痛，手上类类也，五指不可屈伸，头眩，耳聋，两颞俻痛，身面痒，疟，项痛，目圙圙无所见，喉痹。）

